
Siyasi həmrəylik və milli 
birlik böyük qüvvədir

Razi Nurullayev, Milli Məclisin 
deputatı, Milli Cəbhə Partiyasının 
sədri:

– Bu gün siyasi həmrəyliyin və 
milli birliyin olması çox vacibdir. 
Hesab edirəm ki, siyasi həmrəyliyin 
olması 44 günlük Vətən müharibəsi 
dövründə Azərbaycana qarşı dişini 
qıcayanlara layiqli cavab oldu. Çünki 
Azərbaycanın müstəqillik tarixində si-
yasi partiyaların bu şəkildə birləşməsi 
olmamışdı. Siyasi partiyaların Ali Baş 
Komandanın ətrafında sıx birləşməsi 
və onunla birlikdə hərəkət etməsi çox 
sevindirici haldır. Bu birlik sonrakı 
proseslərdə və indiki məqamda siyasi 
mədəniyyətin formalaşmasına gətirib 
çıxardı.

Bu yaxınlarda Yeni Azərbaycan 
Partiyasının qərargahında 
 siyasi partiyalarla Zəfər Günü ilə 
əlaqədar tədbirin keçirilməsini 
yüksək qiymətləndirirəm. Əksər 
partiyaların bu tədbirdə bir araya 
gəlməsi, gələcək inkişaf yolunun 
müəyyənləşdirilməsində təkliflər 
irəli sürülməsi ölkəmizdə siya-
si həmrəyliyin formalaşmasından 
xəbər verir. Tədbirdə qarşıda duran 
məsələlər müzakirə olundu, təkliflər 
səsləndirildi. Qeyd edildi ki, biz bir 
yerdə mübarizə aparsaq, bütün 
çətinliklərə qalib gələ bilərik. Necə ki, 
ötən il sentyabrın 27-də Ermənistanın 
genişmiqyaslı hücumu zamanı 50 
siyasi partiya birgə bəyanat imzala-
yaraq, dövlət başçısının ətrafında sıx 
birləşdiyini və Prezidentin yürütdüyü 
siyasəti dəstəklədiyini bəyan etdi. Bu 
birlik və siyasi həmrəylik Prezident 
İlham Əliyevə olan inam və etimaddan 
irəli gəlir.

Həmin bəyanatdan sonra gələcək 
yolların müəyyənləşdirilməsi də 
müzakirə olundu. Bu, bizi qələbəyə 
apardı. Belə bir məqamda, təbii ki, 
əsas siyasi xətt milli mədəniyyətin 
formalaşması, milli maraqlar üzərində 
qurulmalı idi və quruldu da. Hesab 
edirəm ki, milli maraqlar olan yerdə iq-
tidar- müxalifət məsələsi olmamalıdır. 
Belə məqamda hər kəsi ancaq Vətən, 
torpaq, dövlətçilik düşündürməlidir. Bu 

baxımdan ölkəmizdə davam etdirilən 
siyasi dialoqu yüksək dəyərləndirirəm, 
siyasi həmrəyliyin və milli birliyin 
daha da möhkəmləndirilməsinin 
tərəfdarıyam. İnanıram ki, bu milli 
birlik daha da möhkəmləndiriləcək və 
inkişaf etdirilərək siyasi mədəniyyətin 
nümunəvi formasına çevriləcək. 
Son nəticə isə ölkəmizin inkişafında 
əhəmiyyətli rol oynayacaq. 

Bu yaxınlarda siyasi parti-
ya sədrləri və QHT-lərdən ibarət 
nümayəndə heyəti işğaldan azad 
edilmiş ərazilərdə oldu. Biz erməni 
vəhşiliyinin, eyni zamanda, regionda 
geniş vüsət almış yenidənqurma-
abadlıq işlərinin şahidi olduq. Siyasi 
əqidəsindən asılı olmayaraq, hər 
kəs dövlət başçısının ətrafında sıx 
birləşməli, birlikdə mübarizə aparma-
lıdır və qarşılaşdığımız problemləri 
bu yolla aradan qaldırmalıyıq. Əgər 
9 ay müddətində Füzuli Beynəlxalq 
Hava Limanı tikilib istifadəyə verilibsə, 
deməli, işğaldan azad edilmiş 
ərazilərimiz yaxın illərdə cənnətə 
çevriləcək və ata-baba yurdlarından 
didərgin salınanlar doğma ocaq-
larına qayıdacaqlar. Siyasi partiya 
nümayəndələri bu işdə dövlət başçı-
mıza arxa-dayaq olmalıdır. 

Milli məsələlərin həllində dəvət 
və ya təklif gözləmədən iştirakçıya 
çevrilmək lazımdır. Kimsə bəhanə 
gətirib yaxasını kənara çəkməməlidir. 
İşlərin sürətlə aparılması məndə belə 
bir inam yaradıb ki, yaxın vaxtlar-
da Qarabağa Böyük Qayıdışa start 
veriləcək. 

Fərəc Quliyev, Milli Dirçəliş 
Hərəkatı Partiyasının sədri:

– Ölkəmizdə siyasi dialoqun can-
landırılması, iqtidarın siyasi partiyala-
rın fəaliyyətində dönüş yaradılmasına, 
demokratik prinsiplərin inkişafına 
xüsusi önəm verilməsindən irəli gəlir. 
Məlumdur ki, son illlər ölkəmizdə 
bütün sahələri əhatə edən islahatlara 
geniş meydan verilib. Siyasi dialoqun 
reallaşdırılması da bu islahatların bir 
qoludur. Dövlət başçısının sərəncamı 
ilə yaradılmış Siyasi partiyalar və 

qanunvericilik hakimiyyəti ilə əlaqələr 
şöbəsi ölkədə aparılan islahatla-
rın növbəti nümunəsi oldu. Yeri 
gəlmişkən, həmin şöbənin rəhbəri 
Ədalət Vəliyevin ilk gündən siyasi 
partiyalarla iş birliyi yaratmaq, habelə 
əməkdaşlığı genişləndirmək cəhdi öz 
bəhrəsini verdi. Bu baxımdan, mən 
kadr siyasətini də qiymətləndirirəm. 
Ondan sonra bütün siyasi partiyalarla 
sıx əlaqə yaradıldı, görüşlər keçiril-
di, çoxdan yığılıb qalmış problemlər 
tədricən öz həllini tapdı. 

Nəinki müharibə dövründə, 
hətta, müstəqillik tarixində də iqtidar- 
müxalifət dialoqu indiki kimi olmayıb. 
Rəhbərlik etdiyim partiya üzvləri 
dövlətçiliyimizin müdafiəsinə həmişə 
hazır olduqlarını bəyan ediblər. Hətta 
qadınlar şurası bu barədə bəyanat da 
qəbul edib. Fikrimcə, siyasi partiya-
ların birlikdə imzaladıqları bəyanat 
milli birliyin bariz nümunəsidir. Dünya 
birliyi də şahid oldu ki, Azərbaycanda 
siyasi həmrəylik, milli birlik möv-
cuddur. Vətənin dar günündə siyasi 
partiyalar Prezidentin ətrafında sıx 
birləşir və problemin aradan qaldırıl-
masında birgə mübarizə aparırlar. Biz 
II Qarabağ müharibəsi başlananda da 
bunun şahidi olduq. Ötən il sentyabrın 
27-də 50 siyasi partiya birgə bəyanat 
imzalayaraq, Ali Baş Komandanı 
dəstəklədiyini bildirdi. Bu birlik tarixi 
qələbəmizin qazanılmasında mühüm 
rol oynadı.

Bu həmrəylik həm ölkə daxilində, 
həm də xaricdə mühüm əhəmiyyət 
kəsb etdi. Həm düşmənlərimiz, 
həm də havadarları gördülər ki, 
Azərbaycanda iqtidarla müxalifət 
arasında siyasi həmrəylik var. 
Çətin məqamlarda xalq Prezidentin 
ətrafında sıx birləşir. Siyasi həmrəylik 
ön cəbhədəki hərbçilər üçün də xüsu-
si önəm kəsb edirdi. Çünki cəbhədə 
düşmənə qarşı vuruşan əsgər və 
zabitlərimiz əmin idilər ki, arxa 
cəbhədə birlik, həmrəylik var. Daxili 
didişmə yoxdur. Onlar daha inamla, 
cəsarətlə vuruşurdular. Ona görə də 
xalqımız “Ən döyüşkən xalq” kimi 
tanındı. Hesab edirəm ki, milli birlik 
bütün uğurlarımızın rəhni oldu.

Postmüharibə dövrünün də 
müəyyən çətinlikləri, problemləri 
var. Dövlət başçımızın rəhbərliyi ilə 
işğaldan azad edilmiş ərazilərdə 
yenidənqurma və abadlıq işlərinə 
start verilib. Hazırda regionda ge-
niş abadlıq-tikinti işləri davam et-
dirilir. Belə məqamlarda yenə də 
siyasi həmrəylik, milli birlik nümayiş 
etdirməliyik. Hesab edirəm ki, bundan 
sonra da ölkə  Prezidenti ilə bir yerdə 
fəaliyyət göstərib qarşılaşdığımız 
problemləri birlikdə aradan qaldırma-
lıyıq. 

Ramil Vəlibəyov, YAP Nizami 
rayon təşkilatının sədri: 

– 2019-cu ilin noyabrında  Prezident 
Administrasiyasının yeni strukturu 
təsdiqlənmiş, ilk dəfə olaraq, Siyasi 
partiyalar və qanunvericilik hakimiyyəti 
ilə əlaqələr şöbəsi yaradılmışdır. Bu, 
möhtərəm  Prezidentimizin siyasi par-
tiyalarla müntəzəm iş aparılması, sağ-
lam əməkdaşlıq qurulması, habelə Milli 
Məclis ilə daha müntəzəm əlaqələrin 
təşkilinə verdiyi əhəmiyyətdən irəli 
gəlirdi. Bu dəyişikliklər hər birimizin 
gözü önündə reallaşıb. Yeni şöbə 
yaradıldıqdan sonra ölkəmizdə 
fəaliyyət göstərən partiyalarla əlaqələr 
möhkəmləndirildi və intensiv xarak-
ter aldı. Bundan sonra ölkəmizdə bir 
çox sahələrdə milli birlik, həmrəylik 
nümayiş etdirildi. Biz milli birliyin, 
həmrəyliyin gücünü 44 günlük Vətən 
müharibəsində də gördük. 

Azərbaycanda fəaliyyət göstərən 
siyasi partiyalar Ali Baş Koman-
dan, Prezident İlham Əliyevin 
Vətənimizin ərazi bütövlüyünün və 
vətəndaşların təhlükəsizliyinin qo-
runması, Ermənistanın ölkəmizə 
qarşı həyata keçirdiyi genişmiqyaslı 
terror təxribatların qarşısının alınma-
sı məqsədilə həyata keçirdiyi bütün 
siyasi və hərbi tədbirləri yekdilliklə 
dəstəklədiyini və onun yanında oldu-
ğunu bildirdi. Bəyanat imzalayan 50 
siyasi partiya belə mürəkkəb şəraitdə 
ölkəmizin bütün vətəndaşlarını və 
dünya azərbaycanlılarını bir daha 
milli birliyə və vəhdətə səslədi, hər 
kəsi Azərbaycanın haqq işinin dün-
ya birliyinə çatdırılmasına töhfə 
verməyə, beynəlxalq ictimaiyyəti isə 
ölkəmizin həm tarixi həqiqətlər, həm 
də beynəlxalq hüquqla dəstəklənən 
haqq mübarizəsinə biganə qalmamağa 
çağırdı. 

Xalqımızın milli birliyi, 
cəmiyyətimizdə hökm sürən həmrəylik, 
iqtidar-müxalifət vəhdəti ölkənin siyasi 
həyatına da öz müsbət təsirini göstərir. 
Bu gün siyasi müstəvidə fərqli siyasi 
baxışlara, müxtəlif ideologiyalara sahib 
olan partiyaların milli məsələlərdə birliyi-
ni müşahidə edirik. Artıq siyasi partiya-
lar arasında sağlam münasibət forma-
laşıb, ümumdövlət məsələlərində vahid 
mövqe yaranıb. Ümid edirəm ki, bu bir-
lik və həmrəylik işğaldan azad edilmiş 
ərazilərimizdə aparılan yenidənqurma 
və bərpa işlərində mühüm rol oynaya-
caq, Böyük Qayıdışın tezliklə reallaşdı-
rılmasına öz töhfəsini verəcək.

Prezident İlham Əliyevin “Biz 
birlikdə güclüyük!” ifadəsi dövlət 
siyasətinin əsas fəlsəfəsinə çevrilərək 
siyasi münasibətlərdə də öz əksini 
tapır.

Söhbəti qələmə aldı:  
Əliqismət BƏDƏLOV,  

“Xalq qəzeti”

Son 18 ildə həyata keçirilən daxili və xarici siyasət kursu Azərbaycanı dünyanın inkişaf etmiş 
dövlətləri sırasına qaldırıb. Ölkədə aparılan genişmiqyaslı islahatlar özünü bütün sahələrdə 
büruzə verir. Dövlət başçısı İlham Əliyev 2018-ci il prezident seçkilərindən sonra, aprelin 18-də 
keçirilmiş andiçmə mərasimində islahatların yeni dalğasının anonsunu vermişdi. Qısa vaxtdan 
sonra ölkənin ictimai-siyasi-mədəni həyatının hər bir sahəsini əhatə edən çoxşaxəli islahatların 
yeni mərhələsi başlandı. Dövlət başçısı islahatlar modelindən söhbət açarkən demişdi: “Biz 
məqsədyönlü, düşünülmüş addımlar atırıq ki, ölkəmizin inkişafına yeni təkan verək, hələ də həll 
olunmamış problemləri həll edək, nöqsanları, xoşagəlməz halları, çatışmayan məqamları aradan 
götürək və bunu edirik”. İslahatlar ölkədə fəaliyyət göstərən siyasi partiyaların fəaliyyətinə də öz 
təsirni göstərdi. Son zamanlar siyasi partiyalarla əməkdaşlıq xeyli gücləndirilib. Bunun nəticəsidir 
ki, siyasi həmrəylik və milli birlik yeni mərhələyə qədəm qoyub. Söhbətləşdiyimiz siyasi partiya 
təmsilçiləri də bunu etiraf etdilər:

1993-cü il avqustun 31-də 
təcavüzkar Erməmistanın ordu 
hissələrinin Qubadlı rayonunu işğal 
etməsi ilə Qubadlı şəhəri və 94 kənd 
düşmən qüvvələrinin nəzarətinə 
keçmiş, rayonun 30 minə yaxın 
əhalisi öz Vətənindən,  
yurd-yuvasından didərgin düşmüşdü. 
Azərbaycan Ordusunun ötən il   
sen tyabrın 27-də irimiqyaslı 
əks-hücum kimi başladığı Vətən 
müharibəsinin uğurlu döyüş 
əməliyyatları ilə oktyabrın 25-də 
Qubadlı şəhəri və ətraf kəndlər 27 
ildən sonra erməni işğalından azad 
edildi. 

Bununla da ölkəmizin ərazi bü-
tövlüyünün bərpa olunması uğrunda 
savaşda daha bir önəmli qələbə qa-
zanıldı. Bu rəşadəti şərəfləndirmək və 
tarixiləşdirmək üçün 2020-ci il noyabrın 
26-da “Qubadlının azad olunmasına 
görə” medalı ilə təsis edildi. Qubadlı 
rayonunun işğaldan azad edilməsi uğ-
runda aparılmış döyüş əməliyyatlarında 
iştirak edərək şəxsi igidlik və şücaət 
nümayiş etdirmiş 15 min 189 hərbi 
qulluqçu Azərbaycan Respublikası 
 Prezidentinin müvafiq sərəncamı ilə 
“Qubadlının azad olunmasına görə” 
medalı ilə təltif olundu.

Qarabağ yaylasının cənub-şərqində 
yerləşən, XVIII əsrdən Qarabağ xan-
lığının inzibati ərazisinə daxil olmuş 
Qubadlı  sovet dövründə yaradılmış 
ayrıca rayon olmaqla, Azərbaycanın 
Zəngilan, Cəbrayıl, Laçın, Xocavənd və 
Ermənistanın Gorus, Qafan rayonları 
ilə həmsərhəddir. Rayonun bir hissəsi 

dağətəyi olsa da, əsas ərazisi dağlıq-
dır. Dağlıq yerlər meşəliklərə bürünüb, 
buradakı şəfalı bulaqlar can dərmanıdır. 
Kəndlərin əksər hissəsi gursulu  Həkəri 
və Bərgüşad çayları ətrafında yerləşir. 

Qubadlı işğala qədər kənd təsərrüfatı 
rayonu kimi formalaşmışdı. Burada taxıl, 
üzüm, tütün, bostan məhsulları istehsal 
edilirdi, əhali heyvandarlıqla məşğul 
olurdu. Son illərdə bəzi  sənaye sahələri 
də yaradılmışdı. Qubadlıda məşhur 
mərmər karxanası da var idi. Rayon 
elektrikləşdirilmiş, qazlaşdırılmış, telera-
dio yayımı təmin edilmişdi.

İşğaldan qabaqkı illərdə qəsəbə 
və kəndlərdə bir çox zəruri inzibati və 
sosial-mədəni obyekt,  minlərlə fərdi 
ev, xeyli yaşayış binası tikilmiş, yeni 
körpülər salınmış, yollar çəkilmişdi. 
İşğal nəticəsində bütün bunlar–7 min 
278 fərdi yaşayış evi, 64 inzibati bina, 
148 sosial və 161 mədəniyyət obyekti, 

7 məscid, 16 körpü dağıdılmış, ərazi 
tamamilə yararsız vəziyyətə salınmışdır. 

İşğalçı-vandallar 1080 kənd 
təsərrüfatı obyektini, 650 kilometr  
avtomobil yolunu, 2 su anbarını, 150 
kilometr magistral su, 4 min 830 kilo-
metr elektrik, 165 kilometr magistral qaz 
boru xətlərini, 9 tikinti, 4 yol idarəsini, 18 
dəyirmanı, 4 su nasos stansiyasını, 120 
elektrik yarımstansiyası və transforma-
toru qarət etmiş, dağıtmış, yararsız hala 
salmışdır.

Rayonun 27 il işğal altında qalması, 
amansızlıqla xarabalığa döndərilməsi 
Azərbaycan tarixinə bir çox görkəmli 
şəxsiyyətlər vermiş Qubadlının doğ-
ma yurduna həsrət qalmış indiki 
nəsillərinin qəlbinə dağ çəkmiş, hamı 
düşməndən intiqam almaq məqamını 
həsrətlə gözləmişdi. Qarabağ savaşı 
başlanan gündən Qaçaq Nəbi kimi 
xalq qəhrəmanı, Əliyar Əliyev kimi Milli 

Qəhrəmanlar yetirmiş Qubadlının hünər 
və qeyrət yolunu II Qarabağ savaşında 
Şükür Həmidov kimi igid oğulları şərəflə 
davam etdirdilər.

Xatırladım ki, polkovnik Həmidov 
2016-cı ilin aprelində erməni işğalçıları 
ilə döyüşdə göstərdiyi qəhrəmanlığa, 
Lələtəpə yüksəkliyinin düşməndən 
azad edilməsindəki böyük şücaətinə 
görə Milli Qəhrəman adına layiq görül-
müşdür. Qəhrəman həmyerlimiz Vətən 
müharibəsində  qazandığımız misilsiz 
zəfərə də layiqli töhfələr verdi və Qu-
badlı uğrunda döyüşlərdə igidliklə həlak 
oldu.

Müharibənin gedişində ölkəmizdə 
xalq–dövlət–ordu birliyi daha 
da möhkəmləndi. Azərbaycan 
Respublikasının bütün vətəndaşları 
etnik, sosial, dini baxımdan bütövlük 
nümayiş etdirdi, ön və arxa cəbhədə 
mükəmməl birlik yarandı. Arxa cəbhədə 

uşaqdan-böyüyə hamı vuruşan orduya 
kütləvi yardım kampaniyalarına qoşuldu, 
qanvermə aksiyalarında fəal iştirak etdi, 
döyüşçülərimizə mənəvi dəstək oldular. 
Şəhər və kəndlərimizin uzun sürən 
işğaldan xilas edilməsinin davamında 
düşmənin tör-töküntü qüvvələrinin 
istehkama çevirmək istədiyi Qubadlıdan 
qovulub-çıxardılması təcavüzkara 
vurulan sarsıdıcı zərbə idi.

Bütün bunlara görə milli tariximizin 
bu ən böyük qələbəsini bizə yaşadan 
müdrik və qətiyyətli Prezident, müzəffər 
Ali Baş Komandan İlham Əliyevə borc-
luyuq. Vətən uğrunda canını qurban 
vermiş şəhidlərimizin ruhu qarşısında 
baş əyirik. On illərlə əzablı, məşəqqətli 
məcburi köçkünlük həyatı yaşayan 
qubadlılılar da tezliklə öz doğma yurd 
yerlərinə qayıdacaqlar. Artıq namərd 
düşmənin başdan-başa xaraba qoydu-
ğu şəhər və kəndlərimiz dirçəldilir, yurd 
yerlərimizdə yandırılan işıqlar sürətlə 
çoxalır. Çox keçməyəcək ki, işğaldan 
azad olunmuş ərazilərimiz yenidən 
qaynar həyatına dönəcək. Qarabağ 
Azərbaycandır! Yaşasın müstəqil, azad 
Azərbaycan!

Fizuli HƏSƏNOV, 
Milli Qəhrəmanları Tanıtma 

İctimai Birliyi Binəqədi rayon 
nümayəndəliyinin sədri,   

Qarabağ qazisi

Qubadlının azad edilməsi düşmənə 
vurulan sarsıdıcı zərbə idi

 Ali Erbaş: Savaş zamanı 

belə məbədlərin, həmçinin 
yaşlı insanların, dinc 

əhalinin toxunulmazlığı var
On iki gündən sonra Zəfər bayramı qeyd olunacaq. Biz də Türkiyə Diyanət 

İşləri Başqanlığı olaraq mənfur ermənilərin işğal  dövründə Qarabağda 
hansı dağıntıları və zülmləri törətdiklərini öz gözlərimizlə görmək üçün 
buraya gəldik. Azərbaycan əsgərlərinin Şuşanı işğaldan necə azad etmələri 
barədə ətraflı məlumatlar aldıq. Eyni zamanda, məscidləri ziyarət etdik, təmir 
olunmuş məsciddə azan oxuduq və namaz qıldıq.

Bu gün də Ağdam şəhərinə səfər etdik. 
Burada da erməni vandalizminin şahi-
di olduq. Qəbirlərin söküldüyünü, evlərin 
yerlə-yeksan edildiyini, tək bir evin də 
salamat qalmadığını öz gözlərimizlə gördük. 
Ağdamdakı Cümə məscidini ziyarət etdik. 
Ermənilər buradakı məscidə də zərər vurub-
lar. Məscidin güllələrin hədəfi olduğu meh-
rabdakı qəlpə izlərindən bəllidir. Ermənilər 
məscidin içində donuz saxlayıblar ki, bu da 
müsəlmanların ibadət yerlərinə təhqirin ən 

bariz örnəyidir. Bizim inancımızda, İslam 
dinində savaş zamanı belə kilsə, sinaqoq, 
həmçinin digər məbədlərin, eyni zamanda, 
yaşlı insanların, qadınların, dinc əhalinin 
toxunulmazlığı var. Azərbaycan əsgərləri 
müsəlmanlıqdan, imanlarından irəli gələrək 
əli silahsız olan heç kimə zərər verməyiblər. 
Lakin ermənilər burada mülki insanların 
qətliamını törədiblər. Xocalı qətliamı bun-
ların ən bariz nümunələrindən biridir. Bir 
az əvvəl şəhidlərimizi də ziyarət etdik, 
onların məzarlarının necə dağıdıldığını da 
gözlərimizlə gördük.

AZƏRTAC xəbər verir ki, bu sözləri 
jurnalistlərə müsahibəsində Ağdamda 
səfərdə olan Türkiyənin Diyanət İşləri başqa-
nı Ali Erbaş söyləyib.

Bundan sonra da şeyxülislam Allahşü-
kür Paşazadə ilə tez-tez görüşəcəklərini 
deyən A.Erbaş deyib: “Diyanət işləri, dini 
xidmətlər, dini təhsil mövzularında təkcə iki 
ölkə deyil, digər dost müsəlman, türk dilində 
danışan ölkələrin diyanət işləri rəhbərləri ilə 
də bir araya gələcək, daha keyfiyyətli dini 
xidmətlərin göstərilməsinə çalışacağıq. Mən 
cənab Haqdan Zəfərimizin xeyirli olmasını, 
bütün şəhidlərimizə rəhmət, qazilərimizə 
şəfa diləyirəm. Zəfərimiz xeyirli-uğurlu olsun. 
Azərbaycan dövləti və xalqı üçün dua edirik. 
Uca Yaradan Azərbaycanı düşmənin hər bir 
hiyləsindən qorusun. Türkiyə və Azərbaycan 
arasındakı qardaşlıq və dostluq daimi olsun”. 

Tbilisidə Gürcüstanın  
Azərbaycanlı Gənclərinin  
Birinci Regional Forumu keçirilib

Tbilisidəki Mirzə Fətəli Axundzadə 
adına Azərbaycan Mədəniyyəti Mərkəzində 
Gürcüstanın Azərbaycanlı Gənclərinin Birinci 
Regional Forumu keçirilib.

Forumun məqsədi 
etnik azərbaycanlı gəncləri 
narahat edən məsələlərin 
müzakirəsi və bu problemləri 
Gürcüstan hökumətinin 
diqqətinə çatdırmaqdır.

Tədbirdə “Gənclər 
bərabərlik və sülh axtarı-
şında” mövzusunda çıxışlar 
olub, müzakirələr aparılıb.

Panel iclaslarında çıxış 
edən gənclər ölkədə milli 
azlıqların üzləşdikləri əsas 
problemlərdən söz açıb, 
təhsil, səhiyyə, mədəniyyət 
və digər sahələrdəki çatış-
mazlıqlardan danışıb, bu 
çətinliklərin həlli ilə bağlı 
fikirlərini bölüşüblər.

Forum çərçivəsində Kve-

mo Kartli-Borçalı bölgəsinin 
ictimai, siyasi və iqtisadi 
həyatına həsr olunan qısa-
metrajlı film nümayiş etdirilib. 

Tədbirdə Azərbaycanın 
Gürcüstandakı səfirliyinin 
məsul əməkdaşı Anar 
Rəsulov, deputat Tari-
yel Nakaidze, Gürcüs-
tan xalq müdafiəçisinin 
nümayəndələri, milli 
azlıqların və insan haq-
ları sahələrində fəaliyyət 
göstərən QHT təmsilçiləri, 
fəal gənclər və tədqiqatçılar 
iştirak ediblər.

Tədbirin təşkilatçıları Gür-
cüstan Azərbaycanlılarının 
İnteqrasiya Mərkəzi, 
Azərbaycanlı Gənclərin 
Təşəbbüs Qrupu, Müdafiə və 
Təhlükəsizlik Mülki Şurası, 
Maks Plank Beynəlxalq Sülh 
və Qanunun Aliliyi Fondudur.

Xətayi ƏZİZOV, 
AZƏRTAC-ın xüsusi 

